
Inoqutigiit isertitaasa annertussusaat aallaavigalugu utoqqalinersiat ilanngaateqartin-

neqartarnerisa atorunnaarsinneqarnissaa siunertaralugu Utoqqalinermi pensionisiat 

pillugit Inatsisartut peqqussutaat nr. 3, 7. maj 2007-imeersup Naalakkersuisut kingu-

sinnerpaamik UKA14-mi allanngortitsinissaat pillugu Inatsisartuni aalajangiiffigisassa-

tut siunnersuut. 

(Inatsisartunut ilaasortamit, Kristian jeremiassen, Siumut, saqqummiunneqartoq) 

 

Utoqqalinersiuteqartut angerlarsimaffimminni ikiorteqartarnerminnut akiliisarunnaar-

nissaat siunertaralugu Inatsisartut peqqussutaat nr. 15, 20. november 2006-imeersumi § 

29-ip allanngortinneqarnissaa siunertaralugu Naalakkersuisut siunnersuummik saq-

qummiusseqqullugit peqquneqarnissaannik Inatsisartut aalajangiiffigisassaattut siun-

nersuut. 

(Inatsisartunut ilaasortamit, Kristian jeremiassen, Siumut, saqqummiunneqartoq) 

 

 

Akissuteqaat 

(Ilaqutariinnermut Inatsisinillu Atuutsitsinermut Naalakkersuisoq) 

Aappassaaneerinninneq 

 

 

Inatsisartut aalajangiiffigisassaattut siunnersuutit marluk suliarilluarneqarnerannut qujanaq. 

Suliassaqarfimmi aaqqissuusseqqinnerup sammivissaa pillugu isumaqatigiittoqarnera nuan-

nerpoq.  

 

Inoqutigiit isertitaasa annertussusaat aallaavigalugu utoqqalinersiat ilanngaateqartinneqartar-

nerisa atorunnaarsinneqarnissaat pillugu siunnersuummut tunngatillugu ataatsimiititaliami 

amerlanerussuteqartut Naalakkersuisut allannguutissatut siunnersuutaannut isumaqataanerat 

Naalakkersuisut tusaatissatut tiguaat. 

 

Utoqqalinersiuteqartut angerlarsimaffimminni ikiorteqartarnerminnut akiliisarunnaarnissaat 

pillugu siunnersuummut tunngatillugu ataatsimiititaliap allannguutissatut siunnersuutaat Naa-

lakkersuisut isumaqataaffigaat. 

 

Utoqqaat pisariaqartitaminnik angerlarsimaffimmi ikiorteqartinneqarlutik namminneq anger-

larsimaffimmiiginnarnissamik kissaateqartut nukissaqartullu pitsaasumik atugaqartinneqarnis-

saat pingaaruteqarluinnarpoq. Tamatumunnga peqatigitillugu utoqqaat suliffeqaannarusuttut 

tamatumunnga periarfissaqartinneqarnissaat tamatumunngalu aningaasaqarnikut naapertuutin-

ngitsumik pillarneqannginnissaat qularnaartariaqarparput. Taakku marluk tamarmik utoqqaat 

imaqarnerusumik pitsaanerusumillu inuuneqarnissaannut tapertaasinnaapput. Taamaattumik 

aaqqissuusseqqinnermi tamanna eqqortumik sammiveqarneruvoq.  

 

Taamatut oqaaseqarluta Naalakkersuisunit aalajangiiffigisassatut siunnersuutit taakku marluk 

aappassaaneerneqarnissaannut qilanaarpugut. 

 

 


